2023 yilning 1-choragida suv xo‘jaligi sohasidagi investitsiya loyihalari doirasida amalga oshirilgan ishlar 

bo‘yicha ma’lumot
Bugungi kunda investitsiya mablag‘lari hisobidan umumiy kredit qiymati 1282,4 mln. AQSh dollari bo‘lgan 7 ta loyiha amalga oshirilmoqda.
2023 yil yanvar-mart oylarida o‘zlashtirish ko‘rsatkichlari:

2023 yilda Investitsiya dasturiga asosan umumiy kredit qiymati 1282,4 mln. dollar bo‘lgan 7 ta loyiha doirasida 125,3 mln. AQSh dollari miqdoridagi xorijiy kreditlar (shundan 9,3 mln. dollar qismi Tiklanish va taraqqiyot jamg‘armasining kredit mablag‘i) o‘zlashtirilishi belgilangan.
2023 yilning birinchi choragida jami 9,8 mln. dollar o‘zlashtirish rejalashtirilgan bo‘lib, amalda 14,1 mln. dollar (144%) o‘zlashtirilishi hisobiga 159,5 km uzunlikdagi kanallar va ulardagi 186 ta gidrotexnika inshootlar rekonstruksiya qilindi, 203,3 ga sug‘oriladigan maydonlar lazer yordamida tekislandi va 60 ta ko‘prik qurildi.
I. Osiyo taraqqiyot banki (OTB) va Yaponiya xalqaro hamkorlik agentligi (JICA) ishtirokidagi “Amu-Buxoro irrigatsiya tizimlarini qayta tiklash” loyihasi
Loyihaning asosiy maqsadi – 315 ming gektar yerlarni suv bilan ta’minlashni yaxshilash (Buxoro viloyatida 275,0 ming ga va Navoiy viloyatida 40,0 ming ga).

Loyiha hududi – Buxoro viloyatining Olot, Kogon, G‘ijduvon, Shofirkon tumanlari va Buxoro shahri hamda Navoiy viloyatining Qiziltepa va Karmana tumanlari.

Umumiy qiymati – 406,29 mln. AQSh dollari.

Shu jumladan:

OTB kredit mablag‘lari – 216,75 mln. AQSh dollari
JICA kredit mablag‘lari – 108,97 mln. AQSh dollari
O‘zbekiston Respublikasi ulushi – 80,56 mln. AQSh dollari
Loyiha amalga oshirilishi natijasida:

- yangi “Amu-Buxoro-I” nasos stansiyasi quriladi;

- 4 ta nasos stansiyaci qayta tiklanadi va ularning jismonan eskirgan nasos agregatlari o‘rniga 60 ta yangi nasos agregatlari o‘rnatiladi;

- yillik elektr energiyasi xarajatlarini kamaytirish natijasida 5,56 mln. AQSh dollari miqdorida mablag‘ iqtisod qilinishiga erishiladi.

2023 yilning 1-choragida kredit mablag‘lari hisobidan 3 dona nasos agregatlari o‘rnatildi.
II. Jahon banki ishtirokidagi “Janubiy Qoraqalpog‘istonda suv resurslarini boshqarishni yaxshilash” loyihasi
Loyihaning asosiy maqsadi – Qoraqalpog‘iston Respublikasining Ellikqal’a (33,2 ming ga), Beruniy (34 ming ga) va To‘rtko‘l (32,8 ming ga) tumanlarining 100 ming ga sug‘oriladigan yerlarida suv resurslari boshqaruvini yaxshilash.

Loyiha hududi – Ellikqal’a, Beruniy va To‘rtko‘l tumanlari.
Umumiy qiymati 376,72 mln. AQSh dollari.

Shu jumladan:

Jahon banki kredit mablag‘lari – 214,9 mln. AQSh dollari
O‘zbekiston Respublikasi ulushi – 161,8 mln. AQSh dollari
Loyihaning amalga oshirilishi natijasida:

- kanallarning foydali ish koeffitsienti (FIK) 49 foizdan 60 foizga ko‘tariladi va yiliga 269 mln. m3 suv tejaladi;

- Amudaryodan suv ko‘tarib berayotgan “Beruniy” nasos stansiyalari boshqarmasi balansidagi 3 ta katta “Do‘stlik” 16,2 m3/sek, “Qilchinoq” 26,4 m3/sek va “Nayman-Beshtom” 22 m3/sek, 20 ta o‘rta va kichik nasos stansiyalari faoliyati to‘xtatiladi;

- klaster va fermer xo‘jaliklari hisobidagi 400 dan ortiq nasos stansiyalari to‘xtatiladi va natijada yiliga 6,9 mln. AQSh dollari miqdorida elektr energiya va ekspluatatsiya xarajatlari tejalishiga erishiladi.

2023 yilning 1-choragida 152,5 km kanal, 160 dona gidrotexnik inshoot rekonstruksiya qilindi, 60 dona ko‘priklar qurildi, 203 ga sug‘orish maydonlari lazer yordamida tekislandi va 145 gektar chuqur yumshatildi.
III. Jahon banki ishtirokidagi “Farg‘ona vodiysida suv resurslarini boshqarish. 2-bosqich” loyihasi
Loyihaning asosiy maqsadi – 81,957 ming ga sug‘oriladigan yer maydonlarida suv ta’minotini yaxshilash (Namangan viloyatida 26,594 ming ga, Farg‘ona viloyatida 36,0 ming ga va Andijon viloyatida 19,363 ming ga).

Loyiha hududi – Namangan, Farg‘ona va Andijon viloyatlari.

Umumiy qiymati 228,2,72 mln. AQSh dollari.

Shu jumladan:

Jahon banki kredit mablag‘lari – 144,9 mln. AQSh dollari;
O‘zbekiston Respublikasi ulushi – 83,3 mln. AQSh dollari.
Loyiha amalga oshirilishi natijasida:

- qishloq xo‘jalik ekinlarining hosildorligi 20 foizga oshadi;

- suv resurslarini boshqarishda qo‘shni davlatlar tomonidan yetkazilishi mumkin bo‘lgan zararlarning oldi olinadi;

- suv resurslaridan foydalanish samaradorligini oshirish maqsadida sug‘orishga ilg‘or texnologiyalar joriy etiladi.
- 243 dona yangi tik sug‘orish quduqlari quriladi;

- 2 ta yangi nasos stansiyasi quriladi;

- 11 nasos stansiya rekonstruksiya qilinadi;
2023 yilning 1-choragida Jahon banki kredit mablag‘lari hisobidan 6,98 km kanallar va 26 dona gidrotexnika inshootlari rekonstruksiya qilindi.
IV. Saudiya taraqqiyot jamg‘armasi va O‘zbekiston Respublikasi Tiklanish va taraqqiyot jamg‘armasi ishtirokidagi “Qarshi kaskad nasos stansiyasini kapital ta’mirlash-tiklash (3-bosqich)” loyihasi
Loyihaning asosiy maqsadi – Qashqadaryo viloyatidagi 392 ming gektar va Turkmaniston Respublikasidagi 10 ming gektar, jami 402 ming gektar maydonning suv ta’minoti yaxshilanadi.

Loyiha hududi – Qashqadaryo viloyati.

Umumiy qiymati – 105,3 mln. AQSh dollari.

Shu jumladan:

STJ mablag‘lari – 43,2 mln. AQSh dollari;
O‘zResTTJ – 40,0 mln. AQSh dollari;
Davlat byudjeti – 22,1 mln. AQSh dollari.
Loyiha amalga oshirilishi natijasida:

- Yiliga 90,645 mln. kVt soat elektr energiyasi tejaladi, 1,33 mln. AQSh dollari miqdorida davlat byudjetidan ajratiladigan mablag‘lar iqtisod qilinadi, qishloq xo‘jaligi korxonalari uchun 11,5 mln. dollar qiymatida foyda olish imkoniyati yaratilib, 2,7 mln. dollari miqdoridagi mablag‘lar davlat byudjetiga soliq va boshqa to‘lovlardan kelib tushishi ta’minlanadi.

2023 yil tarmoq jadvaliga asosan birinchi chorak hisobidagi nasos agregati olib kelinmoqda.

V. Yevropa tiklanish va taraqqiyot banki ishtirokida  “Andijon, Namangan va Farg‘ona viloyatlarida 118 ta nasos stansiyalarini modernizatsiya qilish” loyihasi
Loyihaning asosiy maqsadi – Andijon, Namangan va Farg‘ona viloyatlarida 118 ta nasos stansiyalar modernizatsiya qilinishi natijasida jami 87,921 ming gektar (Andijonda 22,032 ming gektar, Namanganda 44,769 ming gektar va Farg‘onada 21,12 ming gektar) qishloq xo‘jaligi ekin maydonlari kafolatli suv bilan ta’minlanadi;

Loyiha hududi – Andijon, Namangan va Farg‘ona viloyatlari.

Umumiy qiymati 247,5 mln. AQSh dollari.

Shu jumladan:
Yevropa tiklanish va taraqqiyot banki ishtiroki– 200 mln. AQSh dollari;
O‘zbekiston Respublikasi ulushi – 47,5 mln. AQSh dollari.

Loyiha amalga oshirilishi natijasida:
- nasos stansiyalardagi 309 ta agregatlar, elektr va yordamchi qurilmalar yangisiga almashtiriladi hamda agregatlarni boshqarish avtomatlashtiriladi;

- nasos stansiyalardagi agregatlarni ta’mirlashga hamda ehtiyot qismlar sotib olishga sarflanayotgan mablag‘lar tejaladi;

- agregatlarning foydali ish koeffitsenti 10–15 foizga ko‘tariladi va yillik 287,185 mln. kVt elektr energiyasi tejaladi. 
2023 yilning 1-choragida Konsalting kompaniyalarni tanlash bo‘yicha tender takliflarini baholash va kelishish ishlari amalga oshirilgan.

VI. Osiyo taraqqiyot banki ishtirokida “Orolbo‘yi havzasida suv resurslarini iqlim o‘zgarishiga mos holda boshqarish” loyihasi
Loyihaning asosiy maqsadi – loyiha amalga oshirilayotgan hududda 63 ming gektar maydonning suv ta’minoti yaxshilanadi, jumladan: Buxoro viloyatida – 44,1 ming gektar, Surxondaryo viloyatida – 18,6 ming gektar.

Loyiha hududi – birinchi bosqichda Buxoro va Surxondaryo viloyatlarida, ikkinchi bosqichda Qoraqalpog‘iston Respublikasi va Xorazm viloyatlarida  amalga oshiriladi.
Umumiy qiymati 194,9 mln. AQSh dollari.

Shu jumladan:

OTB– 150 mln. AQSh dollari;
O‘zbekiston Respublikasi ulushi – 40.2 mln. AQSh dollari.

Loyiha amalga oshirilishi natijasida:
Kanallarni qayta tiklash ishlari – 48 km;
Gidrotexnik inshootlarni qayta tiklash – 282 dona;
Quvurli sug‘orish tarmog‘ini qurish – 2 855 gektar;
Avtomatik boshqaruv tizimi (SCADA) o‘rnatish – 86 dona;
Tomchilatib sug‘orish texnologiyasi joriy qilish – 1 000 gektar;
Lazer yordamida yerlarni tekislash ishlari – 5,0 ming gektar.
2023 yilning 1-choragida konsultantlar guruhi va pudratchilar tomonidan ishchi va xodimlarni mobilizatsiya qilish ishlari amalga oshirilmoqda. Bosh pudratchi tashkilot tomonidan “Jondor” va Bobotog‘” kanallarini rekonstruksiya qilish ob’ektlarining ishchi hujjatlarini ishlab chiqish uchun loyiha instituti “O‘zsuvloyiha” AJ bilan shartnoma imzolandi. Hozirda loyiha-qidiruv ishlari boshlandi.

Shuningdek, Buxoro viloyatining Amu-Buxoro irrigatsiya tizimlari havza boshqarmasi hamda Surxondaryo viloyatining “Amu-Zang” irrigatsiya tizimi boshqarmasi binolaridan loyihani amalga oshirish guruhiga ish ofislari ajratildi.

